Նախագիծ
--------------------
Արձանագրային


«Պետական  կենսաթոշակների  մասին»  Հայաստանի  Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի  վերաբերյալ  Հայաստանի  Հանրապետության կառավարության եզրակացության նախագծի մասին
-------------------------------------------------------------------------------------------

Հավանություն տալ «Պետական կենսաթոշակների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով:


Ա. Ասատրյան









Ամալյա Ենգոյան _________________ ,,         ,, հոկտեմբերի 2013 թ.

Աստղիկ Միրզախանյան __________ ,,         ,, հոկտեմբերի 2013 թ.

Արթուր Սարգսյան ________________ ,,         ,, հոկտեմբերի 2013 թ.
ՆԱԽԱԳԻԾ








                                                                                  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
   ԱԶԳԱՅԻՆ   ԺՈՂՈՎԻ  ՆԱԽԱԳԱՀ
                                                                                 պարոն  ՀՈՎԻԿ ԱԲՐԱՀԱՄՅԱՆԻՆ 


Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացությունը Հայաստանի Հանրապետության Ազգային ժողովի պատգամավորներ  Հակոբ Հակոբյանի, Խաչիկ Հարությունյանի, Արմեն Մխիթարյանի, Վրեժ Մարկոսյանի և Ռուբեն Հովսեփյանի՝ օրենսդրական նախաձեռնության կարգով ներկայացրած «Պետական կենսաթոշակների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի (Պ-344-01.10.2013-ՍՀ-010/0) վերաբերյալ:
	Ներկայացված նախագծով առաջարկվում է 3 և ավելի երեխա ունեցող մայրերին՝
1) տարիքային, արտոնյալ պայմաններով, երկարամյա ծառայության, հաշմանդամության աշխատանքային և երկարամյա ծառայության զինվորական կենսաթոշակներ նշանակելիս՝ կենսաթոշակի իրավունք տվող աշխատանքային (զինվորական ծառայության) ստաժի նվազագույն տևողությունը պակասեցնել. յուրաքանչյուր երեխայի համար` 1 տարով,
2) տարիքային, արտոնյալ պայմաններով, երկարամյա ծառայության աշխատանքային, ծերության սոցիալական, երկարամյա ծառայության զինվորական կենսաթոշակ նշանակելիս՝ կենսաթոշակի իրավունք տվող տարիքը պակասեցնել. յուրաքանչյուր երեխայի համար` 1 տարով: 
	Առաջարկությունների արդյունքում, օրինակ, 5 երեխա ծնած մայրերին տարիքային աշխատանքային կենսաթոշակ կարող է նշանակվել 60 տարին լրանալու դեպքում, եթե նա ունի 7 տարվա աշխատանքային ստաժ, իսկ արտոնյալ պայմաններով (թիվ 1 ցուցակով) կենսաթոշակ՝ 52 տարին լրանալու դեպքում, եթե նա ունի 22 տարվա աշխատանքային ստաժ, որից առնվազն 12 տարին աշխատել է առանձնապես վնասակար, առանձնապես ծանր պայմաններում:
	Համաձայն նախագծին կից ներկայացված հիմնավորման՝ նախագծի նպատակն է խթանել ծնելիությունը և բարելավել ժողովրդագրական վիճակը՝ առաջարկվող արտոնությունները դիտարկելով որպես ժողովրդագրական ակտիվ քաղաքականության բաղադրիչ, ինչը խնդրահարույց է: Հարկ է նկատի ունենալ, որ առաջարկվող փոփոխություններն էական ազդեցություն չեն կարող ունենալ ժողովրդագրական վիճակի բարելավման վրա, քանի որ 30-40 տարի հետո, սահմանված ժամկետից 1-2 տարի շուտ (նվազագույն աշխատանքային ստաժից 1-2 տարի պակաս աշխատանքային ստաժի առկայությամբ), կենսաթոշակի իրավունք ձեռք բերելը ծնելիության խթանման իմաստով թույլ ազդակ է:
	Հաշվի առնելով վերը նշվածը՝ նախագծի հեղինակներին առաջարկում ենք Հայաստանի Հանրապետության կառավարության հետ քննարկել ժողովրդագրական իրավիճակի բարելավմանը և ծնելիության խթանմանը միտված այլ ծրագրերի իրականացման հնարավորությունները, որոնց շրջանակներում ավելի առարկայական (թիրախային) աջակցություն կտրամադրվի երեխա ունեցող ընտանիքներին:
	Հարկ ենք համարում տեղեկացնել նաև, որ ներկայացված նախագիծը զգալիորեն կավելացնի կենսաթոշակային ապահովությանն ուղղվող ծախսերը, մինչդեռ Հայաստանի Հանրապետության 2014 թվականի պետական բյուջեի նախագծով և ՄԺԾԾ-ով այդ նպատակի համար միջոցներ նախատեսված չեն (պահանջվող լրացուցիչ միջոցների չափը հաշվարկելու համար անհրաժեշտ է իրականացնել բարդ բազմաշերտ վերլուծություններ):
	Ելնելով շարադրվածից` Հայաստանի Հանրապետության կառավարությունը նպատակահարմար չի համարում ներկայացված օրենքի նախագծի ընդունումը:
Միաժամանակ հայտնում ենք, որ, ներկայացված օրենքի նախագիծը Հայաստանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության աշխատանքի և սոցիալական հարցերի նախարար Արտեմ Ասատրյանը:
Ներկայացված օրենքի նախագծի ընդունման դեպքում ընդունումից հետո դրա կատարումն ապահովող «Հայաստանի Հանրապետության կառավարության 2011 թվականի մայիսի 5-ի «Պետական կենսաթոշակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը կընդունվի եռամսյա ժամկետում:
Կից ներկայացվում են օրենքի նախագծի կարգավորման ազդեցության գնահատման  եզրակացությունները:


    Հարգանքով` 						
ՏԻԳՐԱՆ ՍԱՐԳՍՅԱՆ
[image: ]
[image: ]







ՆԱԽԱԳԻԾ
Պ-344-01.10.2013-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Պետական կենսաթոշակների մասին» Հայաստանի Հանրապետության 2010 թվականի դեկտեմբերի 22-ի ՀՕ-243-Ն օրենքի (այսուհետ` Օրենք) 9-րդ հոդվածը լրացնել հետեւյալ բովանդակությամբ 6-րդ մասով. 
«6. Երեք եւ ավելի երեխա ունեցող եւ (կամ) որդեգրած եւ խնամող մայրերին տարիքային աշխատանքային կենսաթոշակ նշանակվում է տարիքային աշխատանքային կենսաթոշակի իրավունք տվող տարիքից, ինչպես նաեւ աշխատանքային ստաժի համար սահմանված օրացուցային տարիներից՝ յուրաքանչյուր երեխայի համար մեկ տարի պակաս՝ սկսած 3-րդ երեխայից:»: 
Հոդված 2. Օրենքի 10-րդ հոդվածը լրացնել հետեւյալ բովանդակությամբ 6-րդ մասով. 
«6. Երեք եւ ավելի երեխա ունեցող եւ (կամ) որդեգրած եւ խնամող մայրերին արտոնյալ պայմաններով կենսաթոշակ նշանակվում է արտոնյալ պայմաններով կենսաթոշակի իրավունք տվող տարիքից, ինչպես նաեւ աշխատանքային ստաժի համար սահմանված օրացուցային տարիներից՝ յուրաքանչյուր երեխայի համար մեկ տարի պակաս՝ սկսած 3-րդ երեխայից:»: 
Հոդված 3. Օրենքի 11-րդ հոդվածը լրացնել հետեւյալ բովանդակությամբ 4-րդ մասով. 
«4. Երեք եւ ավելի երեխա ունեցող եւ (կամ) որդեգրած եւ խնամող մայրերին երկարամյա ծառայության աշխատանքային կենսաթոշակ սահմանվում է սույն հոդվածի 1-ին մասի 1-ին, 2-րդ եւ 3-րդ ենթամասերով նախատեսված կենսաթոշակի իրավունք տվող տարիքից, ինչպես նաեւ երկարամյա ծառայության եւ աշխատանքային ստաժի համար սահմանված օրացուցային տարիներից՝ յուրաքանչյուր երեխայի համար մեկ տարի պակաս՝ սկսած 3-րդ երեխայից:»: 
Հոդված 4. Օրենքի 12-րդ հոդվածը լրացնել հետեւյալ բովանդակությամբ 4-րդ մասով. 
«4. Երեք եւ ավելի երեխա ունեցող եւ (կամ) որդեգրած եւ խնամող մայրերին հաշմանդամության աշխատանքային կենսաթոշակ նշանակվում է սույն հոդվածի 1-ին մասով սահմանված աշխատանքային ստաժի օրացուցային տարիներից՝ յուրաքանչյուր երեխայի համար մեկ տարով պակաս օրացույցային տարի՝ սկսած 3-րդ երեխայից:»: 
Հոդված 5. Օրենքի 18-րդ հոդվածը լրացնել հետեւյալ բովանդակությամբ 4-րդ մասով. 
«4. Երեք եւ ավելի երեխա ունեցող եւ (կամ) որդեգրած եւ խնամող մայրերին երկարամյա ծառայության զինվորական կենսաթոշակ նշանակելու համար սահմանել սույն հոդվածի 1-ին մասի 1-ին, 2-րդ եւ 3-րդ ենթամասերով նախատեսված զինվորական ծառայության եւ աշխատանքային ստաժի օրացուցային տարիներից, ինչպես նաեւ հաստիքների կրճատման կամ առողջական վիճակի պատճառով զինվորական ծառայությունից արձակվելու դեպքում սահմանված տարիքից՝ յուրաքանչյուր երեխայի համար մեկ տարով պակաս՝ սկսած 3-րդ երեխայից:»: 
Հոդված 6. Օրենքի 25-րդ հոդվածը լրացնել հետեւյալ բովանդակությամբ 4-րդ մասով. 
«4. Երեք եւ ավելի երեխա ունեցող եւ (կամ) որդեգրած եւ խնամող մայրերին ծերության սոցիալական կենսաթոշակ նշանակվում է 65 տարին լրանալուց՝ յուրաքանչյուր երեխայի համար մեկ տարի պակաս՝ սկսած 3-րդ երեխայից:»: 
Հոդված 7. Սույն օրենքն ուժի մեջ է մտնում 2014 թվականի հունվարի 1-ից: 


Հիմնավորում 

«Պետական կենսաթոշակների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի ընդունման անհրաժեշտության 
Իրավական ակտի անհրաժեշտությունը (նպատակը). 
Նախագիծը մշակվել եւ շրջանառության մեջ է դրվել` առաջնորդվելով ՀՀ Նախագահի նախընտրական եւ 2013 թվականին հաստատված ՀՀ կառավարության գործունեության ծրագրերի դրույթներով: 
ՀՀ Նախագահի նախընտրական ծրագրով նախատեսված է ծնելիությունը խթանելու նպատակով ներդնել մայրական կապիտալի համակարգ: Միաժամանակ, ՀՀ կառավարությունն իր գործունեության ծրագրի ԺՈՂՈՎՐԴԱԳՐՈՒԹՅՈՒՆԸ բաժնում ժողովրդագրական իրավիճակի բարելավման նպատակով նախատեսում է բազմազավակ ընտանիքների՝ որպես հասարակության կարեւորագույն օղակի աջակցության ծրագրերի իրականացում եւ ծնունդների սոցիալական խրախուսում՝ երեխաներ ունենալու եւ մեծացնելու համար բարենպաստ պայմանների ստեղծվում: 
Ժողովրդագրական ակտիվ քաղաքականություն իրականացնելու ճանապարհներից մեկը համարվում է ներկայացված նախագծի ընդունումն ու իրականացնումը: 
Կարգավորման հարաբերությունների ներկա վիճակը եւ առկա խնդիրները. 
2011 թվականի ընթացքում ՀՀ-ում ծնվել են 43340 երեխաներ, իսկ 2012 թվականի ընթացքում 1000 ով պակաս՝ 42333 երեխաներ, որոնցից ընտանիքների երեք եւ ավելի երեխաներ են եղել 6546-ը, կամ՝ տարվա ընթացքում ծննդաբերող կանանց 15.4 %-ն են ունեցել իրենց երրորդ երեխան: Ծնելության անկման միտումները պահպանվել են նաեւ 2013 թվականի 6 ամսվա տվյալներով, քանի որ 2013 թվականի 6 ամսվա ընթացքում ծնվել են 18802 երեխաներ, ինչը նույնպես մոտ 1000-ով պակաս է 2012 թվականի 6 ամսվա ընթացքում ծնվածների թվից: 
Այս տվյալները հիմք են տալիս ենթադրելու, որ ՀՀ-ում չի ապահովվում ոչ միայն ընդլայնված, այլ նաեւ պարզ վերարտադրությունը: Ծնելիության առումով` երկրի անբարենպաստ իրավիճակի ինքնակարգավորման հնարավորությունը, իրատեսական չէ: Դրան հասնելու միակ ուղին ակտիվ, նպատակային եւ հետեւողական պետական միջամտությունն է լինելու: 
Հարկ է նշել, որ «Հայաստանի Հանրապետության ազգային անվտանգության ռազամավարություն» փաստաթղթով նույնպես ժողովրդագրական բացասական միտումները, ի թիվս այլ երեւույթների, դիտվել է իբրեւ ազգային անվտանգության դեմ ուղղված սպառնալիք: 
Կարգավորման առարկան. 
Նախագծով առաջարկվում է երեք եւ ավելի երեխա ունեցող մայրերի համար կենսաթոշակի իրավունք տվող տարիքը եւ ստաժի համար սահմանված օրացույցային տարիները պակասեցնելու ճանապարհով խրախուսել բազմազավակությունը: 

	Հոդված 9. 
	Տարիքային աշխատանքային կենսաթոշակ նշանակելու պայմանները և ժամկետը


 
1. Տարիքային աշխատանքային կենսաթոշակ նշանակվում է 63 տարին լրացած անձին, եթե նա ունի առնվազն 25 տարվա աշխատանքային ստաժ:
2. 63 տարին լրացած անձին տարիքային աշխատանքային կենսաթոշակ նշանակվում է նաև 25 տարվա աշխատանքային ստաժից պակաս ստաժի առկայության դեպքում, եթե նա ունի առնվազն 10 օրացուցային տարվա աշխատանքային ստաժ:
Սույն մասով սահմանված տարիքային կենսաթոշակի իրավունք տվող աշխատանքային ստաժը սահմանվում է ըստ հետևյալ սանդղակի.
	Կենսաթոշակի անցնելու տարեթիվը
	2012 թ.
	2013 թ.
	2014 թ.
	2015 թ.
	2016 թ. և հետո

	Աշխատանքային ստաժը
	6 տարի
	7 տարի
	8 տարի
	9 տարի
	10 տարի


3. Տարիքային աշխատանքային կենսաթոշակի իրավունք տվող տարիքից մեկ տարի շուտ տարիքային կենսաթոշակ նշանակվում է, եթե անձն ունի առնվազն 35 տարվա աշխատանքային ստաժ և չի աշխատում:
4. Տարիքային աշխատանքային կենսաթոշակի իրավունք ունեցող անձը կենսաթոշակ նշանակելու համար կարող է դիմել ցանկացած ժամանակ` իր հայեցողությամբ:
5. Տարիքային աշխատանքային կենսաթոշակը նշանակվում է ցմահ:
«6. Երեք եւ ավելի երեխա ունեցող եւ (կամ) որդեգրած եւ խնամող մայրերին տարիքային աշխատանքային կենսաթոշակ նշանակվում է տարիքային աշխատանքային կենսաթոշակի իրավունք տվող տարիքից, ինչպես նաեւ աշխատանքային ստաժի համար սահմանված օրացուցային տարիներից՝ յուրաքանչյուր երեխայի համար մեկ տարի պակաս՝ սկսած 3-րդ երեխայից:»: 

 
	Հոդված 10. 
	Արտոնյալ պայմաններով աշխատանքային կենսաթոշակ նշանակելու պայմանները և ժամկետը


 
1. Արտոնյալ պայմաններով կենսաթոշակ (թիվ 1 ցուցակով) նշանակվում է 55 տարին լրացած անձին, եթե նա ունի առնվազն 25 օրացուցային տարվա աշխատանքային ստաժ, որից առնվազն 15 օրացուցային տարին աշխատել է առանձնապես վնասակար, առանձնապես ծանր պայմաններում և այդ ժամանակահատվածում լրիվ աշխատանքային օրը կատարել արտոնյալ կենսաթոշակի իրավունք տվող աշխատանք:
Կանանց, մինչև սույն մասով սահմանված կենսաթոշակային տարիքը լրանալը, կենսաթոշակ է նշանակվում ըստ հետևյալ սանդղակի.
	Ծննդյան տարեթիվ
	Տարիք
	Կենսաթոշակի անցնելու տարեթիվ

	01.07.1958 - 31.12.1958
	53
	2011

	01.01.1959 - 30.06.1959
	53,5
	2012

	01.07.1959 - 31.12.1959
	54
	2013

	01.01.1960 - 30.06.1960
	54,5
	2014

	01.07.1960 - 31.12.1960
	55
	2015


2. Արտոնյալ պայմաններով կենսաթոշակ (թիվ 2 ցուցակով) նշանակվում է 59 տարին լրացած անձին, եթե նա ունի առնվազն 25 օրացուցային տարվա աշխատանքային ստաժ, որից առնվազն 20 օրացուցային տարին աշխատել է վնասակար, ծանր պայմաններում և այդ ժամանակահատվածում լրիվ աշխատանքային օրը կատարել արտոնյալ կենսաթոշակի իրավունք տվող աշխատանք:
Կանանց, մինչև սույն մասով սահմանված կենսաթոշակային տարիքը լրանալը, կենսաթոշակ է նշանակվում ըստ հետևյալ սանդղակի.
	Ծննդյան տարեթիվ
	Տարիք
	Կենսաթոշակի անցնելու տարեթիվ

	01.07.1953 - 31.12.1953
	58
	2011

	01.01.1954 - 30.06.1954
	58,5
	2012

	01.07.1954 - 31.12.1954
	59
	2013


3. Արտոնյալ պայմաններով կենսաթոշակ նշանակվում է 45 տարին լրացած և առնվազն 20 օրացուցային տարվա աշխատանքային ստաժ ունեցող` հիպոֆիզարային թզուկությամբ հիվանդ (լիլիպուտ) անձին:
4. Արտոնյալ պայմաններով կենսաթոշակը նշանակվում է մինչև տարիքային աշխատանքային կենսաթոշակի իրավունք տվող տարիքը լրանալը:
5. Սույն հոդվածի 1-ին և 2-րդ մասերով սահմանված կենսաթոշակի իրավունք տվող արտադրությունների, աշխատանքների, մասնագիտությունների, պաշտոնների և ցուցանիշների թիվ 1 և թիվ 2 ցուցակները հաստատում է Հայաստանի Հանրապետության կառավարությունը:
«6. Երեք եւ ավելի երեխա ունեցող եւ (կամ) որդեգրած եւ խնամող մայրերին արտոնյալ պայմաններով կենսաթոշակ նշանակվում է արտոնյալ պայմաններով կենսաթոշակի իրավունք տվող տարիքից, ինչպես նաեւ աշխատանքային ստաժի համար սահմանված օրացուցային տարիներից՝ յուրաքանչյուր երեխայի համար մեկ տարի պակաս՝ սկսած 3-րդ երեխայից:»: 

 
	Հոդված 11. 
	Երկարամյա ծառայության աշխատանքային կենսաթոշակ նշանակելու պայմանները և ժամկետը


 
1. Երկարամյա ծառայության աշխատանքային կենսաթոշակ նշանակվում է քաղաքացիական ավիացիայի`
1) թռիչքահրամանատարական, թռիչքահրահանգչական և թռիչքային անձնակազմերի անդամներին, բորտօպերատորներին և բորտուղեկցորդներին, եթե լրացել է նրանց 45 տարին, և նրանք աշխատել են առնվազն 25 օրացուցային տարի, որից առնվազն 20 տարին երկարամյա ծառայության ստաժ է, իսկ առողջական վիճակի պատճառով թռիչքային աշխատանքներից ազատվելու դեպքում` եթե նրանք աշխատել են առնվազն 20 օրացուցային տարի, որից առնվազն 15 տարին երկարամյա ծառայության ստաժ է.
2) օդային երթևեկության կառավարման ծառայության կարգավարի (դիսպետչերի) վկայական ունեցող աշխատողին, եթե լրացել է նրա 50 տարին, և նա աշխատել է առնվազն 25 օրացուցային տարի, որից առնվազն 15 օրացուցային տարին անմիջականորեն կատարել է օդային երթևեկության կառավարման աշխատանք, իսկ առողջական վիճակի պատճառով օդային երթևեկության անմիջական կառավարման աշխատանքից ազատված անձին` եթե լրացել է նրա 50 տարին, և նա ծառայել է առնվազն 25 օրացուցային տարի, որից առնվազն 10 օրացուցային տարին անմիջականորեն կատարել է օդային երթևեկության կառավարման աշխատանք. 
3) ինժեներատեխնիկական ծառայության աշխատողին, եթե լրացել է նրա 55 տարին, և նա ունի առնվազն 25 օրացուցային տարվա աշխատանքային ստաժ, որից առնվազն 20 օրացուցային տարին կատարել է երկարամյա ծառայության կենսաթոշակի իրավունք տվող աշխատանք:
2. Երկարամյա ծառայության աշխատանքային կենսաթոշակը նշանակվում է մինչև տարիքային աշխատանքային կենսաթոշակի իրավունք տվող տարիքը լրանալը:
3. Սույն հոդվածով սահմանված երկարամյա ծառայության կենսաթոշակի իրավունք տվող պաշտոնների ցանկը սահմանում է Հայաստանի Հանրապետության կառավարությունը:
«4. Երեք եւ ավելի երեխա ունեցող եւ (կամ) որդեգրած եւ խնամող մայրերին երկարամյա ծառայության աշխատանքային կենսաթոշակ սահմանվում է սույն հոդվածի 1-ին մասի 1-ին, 2-րդ եւ 3-րդ ենթամասերով նախատեսված կենսաթոշակի իրավունք տվող տարիքից, ինչպես նաեւ երկարամյա ծառայության եւ աշխատանքային ստաժի համար սահմանված օրացուցային տարիներից՝ յուրաքանչյուր երեխայի համար մեկ տարի պակաս՝ սկսած 3-րդ երեխայից:»: 

(11-րդ հոդվածը խմբ., փոփ., լրաց. 19.03.12 ՀՕ-100-Ն)
 
	Հոդված 12. 
	Հաշմանդամության աշխատանքային կենսաթոշակ նշանակելու պայմանները և ժամկետը


 
1. Հաշմանդամության աշխատանքային կենսաթոշակ նշանակվում է բժշկասոցիալական փորձաքննություն իրականացնող իրավասու պետական մարմնի կողմից հաշմանդամ ճանաչված անձին, եթե հաշմանդամություն սահմանելու կամ կենսաթոշակ նշանակելու համար դիմելու ժամանակ անձն ունեցել է հետևյալ աշխատանքային ստաժը.
	Տարիքային խումբը
	Աշխատանքային ստաժը` օրացուցային տարիներով

	մինչև 23
	2 տարի

	23-ից մինչև 26
	3 տարի

	26-ից մինչև 29
	4 տարի

	29-ից մինչև 32
	5 տարի

	32-ից մինչև 35
	6 տարի

	35-ից մինչև 38
	7 տարի

	38-ից մինչև 41
	8 տարի

	41-ից մինչև 44
	9 տարի

	44-ից բարձր
	10 տարի


2. Աշխատանքային խեղման կամ մասնագիտական հիվանդության հետևանքով հաշմանդամ ճանաչված անձին հաշմանդամության աշխատանքային կենսաթոշակ նշանակվում է անկախ աշխատանքային ստաժի տևողությունից:
3. Հաշմանդամության կենսաթոշակը նշանակվում է հաշմանդամության ամբողջ ժամանակահատվածի համար:
«4. Երեք եւ ավելի երեխա ունեցող եւ (կամ) որդեգրած եւ խնամող մայրերին հաշմանդամության աշխատանքային կենսաթոշակ նշանակվում է սույն հոդվածի 1-ին մասով սահմանված աշխատանքային ստաժի օրացուցային տարիներից՝ յուրաքանչյուր երեխայի համար մեկ տարով պակաս օրացույցային տարի՝ սկսած 3-րդ երեխայից:»: 

(12-րդ հոդվածը խմբ., փոփ. 19.03.12 ՀՕ-100-Ն)
 
 
	Հոդված 18. 
	Երկարամյա ծառայության զինվորական կենսաթոշակ նշանակելու պայմանները և ժամկետը


 
1. Երկարամյա ծառայության զինվորական կենսաթոշակ է նշանակվում համապատասխան մարմիններում, ինչպես նաև քրեակատարողական և դատական ակտերի հարկադիր կատարումն ապահովող ծառայություններում ծառայությունը կարգավորող օրենքներով սահմանված կարգով և ժամկետներով ծառայած այն անձին (այսուհետ` զինծառայող), որը`
1) զինվորական ծառայությունից (այսուհետ նաև` զինծառայություն) սահմանված կարգով արձակվելու օրվա դրությամբ ունի առնվազն 20 օրացուցային տարվա զինվորական ծառայության ստաժ.
2) սահմանային տարիքը լրանալու կապակցությամբ կամ պայմանագրի գործողության ժամկետը լրանալու կապակցությամբ (սահմանային տարիքը լրացած լինելու դեպքում) զինվորական ծառայությունից արձակվելու օրվա դրությամբ ունի առնվազն 25 օրացուցային տարվա աշխատանքային ստաժ, որում զինվորական ծառայության ստաժը կազմում է առնվազն 12 օրացուցային տարի, 6 օրացուցային ամիս.
3) հաստիքների կրճատման կամ առողջական վիճակի պատճառով զինվորական ծառայությունից արձակվելու օրվա դրությամբ առնվազն 45 տարեկան է և ունի առնվազն 25 օրացուցային տարվա աշխատանքային ստաժ, որում զինվորական ծառայության ստաժը կազմում է առնվազն 12 օրացուցային տարի, 6 օրացուցային ամիս:
2. Զինծառայողին կենսաթոշակ է նշանակվում զինծառայությունից սահմանված կարգով արձակվելու դեպքում:
3. Երկարամյա ծառայության զինվորական կենսաթոշակը նշանակվում է ցմահ:
 «4. Երեք եւ ավելի երեխա ունեցող եւ (կամ) որդեգրած եւ խնամող մայրերին երկարամյա ծառայության զինվորական կենսաթոշակ նշանակելու համար սահմանել սույն հոդվածի 1-ին մասի 1-ին, 2-րդ եւ 3-րդ ենթամասերով նախատեսված զինվորական ծառայության եւ աշխատանքային ստաժի օրացուցային տարիներից, ինչպես նաեւ հաստիքների կրճատման կամ առողջական վիճակի պատճառով զինվորական ծառայությունից արձակվելու դեպքում սահմանված տարիքից՝ յուրաքանչյուր երեխայի համար մեկ տարով պակաս՝ սկսած 3-րդ երեխայից:»: 

 
	Հոդված 25. 
	Ծերության սոցիալական կենսաթոշակ նշանակելու պայմանները և ժամկետը


 
1. Ծերության սոցիալական կենսաթոշակ նշանակվում է 65 տարին լրացած և աշխատանքային կամ զինվորական կենսաթոշակ ստանալու իրավունք չունեցող անձին:
2. Ծերության կենսաթոշակի իրավունք ունեցող անձը կենսաթոշակ նշանակելու համար կարող է դիմել ցանկացած ժամանակ` իր հայեցողությամբ:
3. Ծերության սոցիալական կենսաթոշակը նշանակվում է ցմահ:
 
«4. Երեք եւ ավելի երեխա ունեցող եւ (կամ) որդեգրած եւ խնամող մայրերին ծերության սոցիալական կենսաթոշակ նշանակվում է 65 տարին լրանալուց՝ յուրաքանչյուր երեխայի համար մեկ տարի պակաս՝ սկսած 3-րդ երեխայից:»: 

